Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Maiorga Ramírez Erro jaunak egindako galderaren erantzuna, Foru Diputazioak emana. Galdera zen zergak Nafarroan ordaindu zituzten pertsona fisikoen kopuruaren igoerari buruzkoa, Gipuzkoan ondarearen gaineko zerga mantentzearen ondorioz, Nafarroan kendu egin baitzen, eta 2012ko irailaren 11ko 71. Nafarroako Parlamentuko Aldizkari Ofizialean argitaratu zen.

ERANTZUNA

Bildu-Nafarroa parlamentu-taldeko foru parlamentari Maiorga Ramírez Erro jaunak Gipuzkoan ondarearen zergari eutsi izanaren eta Nafarroan zerga hori ezabatu izanaren ondorioz zergak Nafarroan ordaindu zituzten pertsona fisikoen kopuruaren igoerari buruz eta bilketaren igoera horren zenbatekoari buruz idatziz erantzuteko egindako galderari dagokionez (PES-000118), hau erantzun du Nafarroako Gobernuko Ekonomia, Ogasun, Industria eta Enpleguko Kontseilariak:

Nafarroako zerga ogasunaren erroldetan eta pertsona fisikoen errentaren gaineko zergaren (PFEZ) aitorpenen erregistroetan eskuragarri dagoen informazioaren arabera:

1. 434 pertsona fisikok aurkeztu zuten PFEZaren aitorpena Gipuzkoan 2007ko zergaldian eta Nafarroan 2008ko zergaldian.

2. Pertsona fisiko horien aitorpenetan 2008ko zergaldiko PFEZaren likidazio-oinarriaren guztizko zenbateko metatua, 526 laukia, eta kuota osoarena, 528 laukia, 8.761.022,64 eurokoa eta 2.023.635,50 eurokoa izan ziren, hurrenez hurren.

Informazioa sistematizatuta dagoen moduan, ezin jakin daiteke, modu agregatuan, pertsona horiek beren ohiko bizitokia zergatik aldatu zuten eta, beraz, zergatik ordaindu zituzten zergak Nafarroan 2008ko zergaldian eta Gipuzkoan aurreko zergaldian.

Hori guztia jakinarazten dizut Nafarroako Parlamentuko Erregelamenduaren 194. artikulua betez.

